
Vha bulasini 

Khevha Thembuluwo na Tshipothi.

Vha khou ṱuwa na malume bulasini ya Vho 
Thiathu. Ndi khonani ya malume. Malume vha 
khou ya u thusa Vho Thiathu nga zwithu zwa 
bindu.

Thembuluwo na Tshipothi vho takalesa!

Hu tshe na ḓuvha.

Malume, Thembuluwo na Tshipothi vha swika 
bulasini.

Vho Thiathu vho dzula vho vha vulela gethe.

Khonani ya malume vha khou paka zwikoli 
nga ngomu kuḓuni. Vha ima vha vha lumelisa.

“Ndaa, Vho Thiathu,” malume na Thembuluwo 
vha ralo.

Na Tshipothi tsha lumelisa Vho Thiathu!

Thembuluwo na Tshipothi vha mona na bulasi.

Vha thoma nga u vhona kubere ku re na 
vhuthu.

Thembuluwo a ku fha apuḽa. Tshipothi tsha 
dzungudza mutshila watsho!

“Sedzani, Tshipothi. Ni khou i vhona nguluvhe 
i re matopeni? A yo ngo kuna wee!” u ralo 
Thembuluwo.

Nga murahu, Tshipothi tsha vhona tshimange 
kha luvhondo. Tshipothi tshi lingedza u tshi 
gidimisa!

“Hai Tshipothi!” hu huwelela Thembuluwo.

A lingedza u kokodza Tshipothi.

Vhuvhili havho vha wa vha tshi khou bva 
luvhondoni. Vha wela fhasi matopeni!

“Yuwi! Zwino ro ḓala matope! Ri tea u ṱamba, 
Tshipothi,” u ralo Thembuluwo.

“Hu na maḓi,” vha ralo Vho Thiathu.

Vha khou sea na malume!

Bulasini ndi fhethu hu takadzaho u ya 
hone. Naho ho vha na zwithu zwi songo 
lavheleliwaho!


